
SESION EXTRAORDINARIA DE PLENO DA CORPORACION
CORRESPONDENTE O DIA  5 DE FEBREIRO DE 2025

        No salón de Sesións da Casa do Concello de A Mezquita, sendo ás trece horas e trinta 
minutos do día cinco de febreiro do dous mil vinte e cinco, baixo a Presidencia do Sr.  
Alcalde-Presidente  D.  Rafael  Pérez  Vázquez,  coa  asistencia do  Sres.  Concelleiros  Dª 
Tamara Ballesteros Vidueira, Dª Cristina Clavería Alves, Dª Susana Fernández Tomás e D. 
Francisco Antonio García Fornos do grupo municipal do BNG, Dª Mª Ángeles Crespo García 
e D. David Rodríguez Casares do grupo municipal do PP, e coa ausencia xustificada de D. 
Jesús Río Piornedo do grupo municipal do PP e Dª Marta Lorenzo Diéguez do PSdeG.

Actúa como Secretaria Accidental  da Corporación, Dª Francisca Estévez Diéguez, 
REUNIUSE o Pleno da Corporación deste Concello, ó obxecto de celebrar a Sesión de Pleno 
en primeira convocatoria.

        O Sr. Presidente declara aberta a sesión que se desenrola dacordo co seguinte orde 
do día:

1º.- DECLARACIÓN DA URXENCIA DA SESIÓN PLENARIA

O Sr. Alcalde dá as explicacións oportunas sobre a convocatoria urxente da Sesión 
Plenaria, sometida a votación a declaración da urxencia, apróbase pola unanimidade dos 
membros presentes.

2º.- LECTURA E APROBACIÓN DA ACTA DA SESIÓN ANTERIOR, CORRESPONDENTE 
Á SESIÓN DE DATA 14/11/2024.

Sometida a votación pola Presidencia foi aprobada a acta da sesión do 14/11/2024 
cos 5 votos a favor do BNG e con abstención dos membros do PP (2 votos).

3.-ADHESIÓN  O    PROGRAMA  PERTE  DIGITALIZACIÓN  DO  CICLO  DA  AUGA  -   
FINANCIADO POLA UNIÓN EUROPEA– NEXTGENERATIONEU

PROPOSTA DA ALCALDÍA
En relación co “Convenio que regula a agrupación de concellos para desenvolver o 

Proxecto FUTURO VERDE DO ALTO TAMEGA” 

Ó resultar que a competencia do acordo para adoptar corresponde ó Pleno da Corporación; 
e  de  conformidade  co  Art.  47.2.g)  da  LRBRL,  requirirase  maioría  absoluta:  “Creación, 
modificación ou disolución de mancomunidades ou outras organizacións asociativas,  así 
como a adhesión ás mesmas e a aprobación e modificación dos seus estatutos”. 

Ó considerar conveniente para os intereses municipais integrarse nunha Agrupación de 
municipios  para  concorrer  a  unha  liña  de  subvencións  con  destino  á  execución  de 
proxectos para a mellora do ciclo integral da auga dos solicitantes, é polo que (visto o 
informe de Secretaría), propoño ó Pleno a adopción do seguinte ACORDO:

PRIMEIRO: Aprobar a adhesión do Concello da Mezquita á “Agrupación de concellos para 
desenvolver o proxecto FUTURO VERDE DO ALTO TÁMEGA”.

SEGUNDO: Consecuentemente, aprobar o “Convenio que regula a agrupación de levar a 
cabo o proxecto “FUTURO VERDE DO ALTO TÁMEGA” nos termos do documento obrante no 
expediente.

TERCEIRO: Aceptar a participación do Concello da Mezquita no proxecto “Futuro Verde do 
Alto  Támega”,  ou calquera outra denominación que devandito  proxecto poida tomar e 
presentarse ás axudas convocadas pola Orde TED/934/2022, do 23 de setembro (BOE/BOE 
núm. 235, do 30 de setembro de 2022)  para 2024, en virtude da Resolución da Secretaría 

de Estado de Medio Ambiente pola que se aproba a terceira convocatoria de subvencións 
(2024) de proxectos de mellora da eficiencia do ciclo urbano da auga (PERTE Dixitalización 
do  ciclo  da  auga)  no  marco  do  Plan  de  Recuperación  Transformación  e  Resiliencia 
(BOE/BOE núm. 306).

CUARTO:  Aprobar  o  financiamento  proposto  no  Convenio,  asumindo  o  compromiso 
derivado para este concello deducible do cadro financeiro. Para o que, chegado o caso, 
adoptaranse as disposicións orzamentarias necesarias en cada exercicio.

QUINTO: Designar como representante da Agrupación á persoa que ostente a condición de 
alcalde(sa) do Concello de Verín, pola súa condición de tal; no momento actual, D. Gerardo 
Seoane Fidalgo.

SEXTO: Designar ó Sr. alcalde D. Rafael Pérez Vázquez como representante do Concello da 
Mezquita na Agrupación de municipios, sen personalidade xurídica que se constitúe

SÉTIMO: Facultar expresamente ó titular da Alcaldía para a firma do convenio e restante 
documentación; especialmente o protocolo ou protocolos notariais necesarios.

    E non habendo mais asuntos que tratar o Sr. Alcalde deu por rematada a sesión, sendo 
as  catorce  horas  e  corenta  minutos,  da  que  se  levanta  a  presente  acta,  que  como 
Secretario dou fé e Certifico

           O ALCALDE,                                                        A SECRETARIA ACCTAL.,

